
Қарақалпақстан Республика-
сы Министрлер Кеңеси тəрепи-
нен тастыйықланған медиа-режеге 
муўапық, филиалда ғалаба хабар 
қураллары ўəкиллери ушын шөл-
кемлестирилген баспасөз брифин-
ги əлбетте,  бул билим дəргайының 
соңғы жыллардағы жетискенликлери 
тек қағаз жүзиндеги есаплар емес, 
ал, реал турмыстағы анық нəтийже-
лер екенлигин анық мысаллар менен 
дəлилледи, десек қəтелеспеймиз. 
Ҳақыйқатында да, көпшилигимиздиң 
хабарымыз болғанындай, бул билим 
дəргайынан елимиз байрағын жəҳəн 
ареналарында желбиретип атырған 
бир қанша спортшылар жетилисип 
шықпақта.

Илаж даўамында  филиал дирек-
торы, профессор Байрамбай Ерим-
бетов сөзге шығып, өзи басқарған 
оқыў орнының бүгинги потенциалына 
тоқтады. Жəне де ол ҳəзирги ўақыт-
та билим дəргайында 30 қəнигелик 
бағдарында 1 586 студент билим 
алып атырғанын, олардың арасын-
да 5 халықаралық дəрежедеги спорт 
шебери, 51 Өзбекстан спорт шебери 
ҳəм жүзлеген разрядлы спортшылар 
бар екенлигин мақтаныш пенен тилге 
алды.  Қуўанарлысы, оқыў орнының 
тек физикалық жақтан күшли емес, 
ал, руўхый бай, илимли ҳəм замана-

гөй технологияларды терең меңгер-
ген қəнигелерди тəрбиялаўды баслы 
мақсет еткенлигин де ашық-айдын 
билдирди.  

Сондай-ақ, брифинг даўамын-
да филиалдың инфраструктурасын 
жақсылаў бағдарындағы тарийхый 
қəдемлер де айрықша тилге алын-
ды. Атап айтқанда, көп жыллардан 
берли спортшыларымыздың баслы 
шынығыў майданы болып келген «Ту-
ран» стадионының заман талаплары-
на сай ири реконструкциядан шығыў 
алдында турғаны қуўанышлы хабар 
болды. Шынында да, бул стадион 
жақын келешекте жаңаша көринисте 
студентлердиң  профессионал спорт 
пенен шуғылланыўы ушын ең зама-
нагөй базаға айланары анық. Бун-
нан тысқары, дəргайда билим алып 
атыр ған жаслардың  социаллық жағ-
дайын жақсылаў мақсетинде тазадан 
салынажақ жатақхана имаратының 
ирге тасының қаланыўы филиал та-
рийхындағы жаңа дəўирден дерек 
бермекте.

Соны айрықша айтып өтиўимиз 
керек, филиалда тек билек күши 
емес, ақыл күши де теңдей раўаж-
ланып атырғанын олардың илимий 
потен циалы жылдан-жылға өсип 
ҳəзир 44,3 процентти қурағанлығы 
дəлил ленбекте. Тийкарғысы,  88 

профессор-оқытыўшы арасында 3 
илим докторы ҳəм 19 PhD илимпаз-
ларының хызмет етиўи, сондай-ақ, 5 
студенттиң Өзбекстан Республика-
сы Президенти ҳəм атақлы мəмле-
кетлик стипендиялар ийеси болыўы 
билим дəргайының илимий дəреже-
син көрсетип бермекте. Қуўанарлы-
сы, Қарақалпақстан Республикасы 
Жоқарғы Кеңеси Президиумының 
қарары менен 10 студенттиң «Үмит 
ушқыны» көкирек белгиси менен сый-
лықланыўы болса, спорт ҳəм илим 
бирлескен бул мəканда ҳақыйқый 
талантлар жетилисип шығып атырға-
нын тастыйықлайды. 

Улыўма алғанда, Өзбекстан мəм-
лекетлик дене тəрбиясы ҳəм спорт 
университети Нөкис филиалының бү-
гинги келбети заманагөй инфраструк-
тура, күшли илимий база ҳəм үлкен 
жеңислерге бел байлаған  жаслар-
дың бирлескен майданы  сыпатында 
көз алдымызда сəўлеленбекте. Əл-
бетте, келешекте филиал тəрепинен 
қолға киргизилген ҳəр қандай  та-
быс ҳəм жетискенликлер елимиздиң 
спорттағы абырайын халықаралық 
майданда еле де беккемлеўге хызмет 
ететуғынлығына исенимимиз кəмил.

С.ТУРДЫБЕКОВА,
арнаўлы хабаршымыз.

СҮЎРЕТТЕ: илаждан көринис.  

Усы абырайлы жарыс алдынан 
аймақтағы шөлкемлестириў мəсе-
лелерин үйрениў мақсетинде 
Өзбекстан Кураш Федерациясы 
баслығының орынбасары Уйғун 
Умаров басшылығындағы жумыс-
шы топар Қарақалпақстанда болды.

Атап айтқанда, жумысшы топар 
ағзалары Нөкис қалалық 1-санлы 
спорт мектебинде халықаралық жа-
рысты өткериў бойынша тийисли 
жуўапкерлер менен сəўбетлесип, 
бул жердеги шараятларды жақын-
нан үйренип шықты.

– Ҳақыйқатында да, қарақал-
пақстанлылар усы жылдың май 

айын да абырайлы спорт жарысы-
ның гүўасы болады, - дейди Қа-
рақалпақстан Республикасы Кураш 
Федерациясының атқарыўшы ди-
ректоры Серик Жүсипбеков.  – Өйт-
кени, жарыста Азия континентиниң 
көплеген мəмлекетлеринен күшли 
палўанлар қатнасып, беллесиўлер-
де өзлериниң жоқары шеберликле-
рин спорт жанкүйерлерине көрсете-
ди.

Ҳəзирги ўақытлары республи-
камызда усы абырайлы халықара-
лық жарысқа таярлық жумыслары 
басланып кетти.

Мағлыўмат ушын айтатуғын бол-

сақ, бул жарыс халықаралық гүрес 
ассоциациясы (IKA) қағыйдалары-
на муўапық өткерилип, биринши 
орынды ийелеген палўанлар 700 
АҚШ доллары ҳəм IKA рейтингин-
де 200 балл, гүмис медаль ийеле-
ри 400 АҚШ доллары ҳəм 100 балл, 
қола медалы жеңимпазлары 200 
АҚШ доллары ҳəм 50 баллды қолға 
киргизеди.

Ал, командалық беллесиўлерде 
жеңимпаз болған биринши орын 
ийелерине 3000 АҚШ доллары, фи-
налшыларға 2000 АҚШ доллары 
ҳəм қола медаль ийелерине 1000 
АҚШ доллары тапсырылады.

Нөкис қаласында 
миллий гүрес бойын-
ша  2013-2014-жыл-
лары туўылған жас 
өспиримлер арасында  
Қарақалпақстан чемпи-
онаты болып өтти.

Оған республиканың 
барлық қала ҳəм район-
ларынан  250 ге шамалас  
спортшылар қатнасып, өз 
салмақ категориялары 
бойынша беллести.

Жарыс Халықаралық 
Кураш  қағыйдаларына  
муўапық өткерилип, бел-
лесиўлер тəжирийбели 
төрешилер тəрепинен 
басқарып барылады.

Жарыс оғада қызықлы 
беллесиўлерге бай бо-
лып, онда ер балалар 
арасында 33, 44, 56, 65 
кг салмақта Əмиўдəрья 
районынан Бунёдбек 
Юлдашбаев, Алишер 
Сапарбаев, Сардорбек 
Эркинов ҳəм Умиджан 
Алламбергеновлар, 36 кг 
да мойнақшы Султанбек 
Алимбаев,  40 ҳəм 48 кг 
да Қоңырат районынан 
Асхат Көмекбаев пенен 
Жүрсинбек Бегимбаев, 52 
кг да қараөзекли Бахтыяр 
Халхаманов,  60 ҳəм 70 кг 
да шымбайлы Ҳасылбек 
Нурманов ҳəм Алтынбек 

Сипатдиновлар, +70 кг да 
Қарақалпақстан Респуб-
ликасы Кураш Федера-
циясынан Рахат Елиўба-
евлар биринши орынды 
ийеледи.

Ал, қызлар арасында 
өткерилген беллесиўлер-
де болса, 30 кг салмақта  
Төрткүл районынан Уғи-
лой Аразматова, 33 ҳəм 
36 кг да Қарақалпақстан 
Республикасы Кураш Фе-
дерациясынан  Макария 
Кеңесбаева ҳəм Ҳүрли-
ман Шарибаева, 40 кг да 
Аяўлым Садуахасова, 
44 кг да шымбайлы  Тур-
сынай Сейтназарова, 48 
кг да қараөзекли Диа-
на Турғанбаева, 48 кг да 
қоңыратлы Нурсезим Шо-
ханова, 57 кг да Кураш 
шеберлик мектебинен Ай-
гера Курашова ҳəм 57 кг 

да əмиўдəрьялы Алтынай 
Гүлмурзаевалар барлық 
қарсыласларын жеңип 
шығып, алтын медаль 
ийе лерине айланды.

Жарыс соңында бар-
лық сыйлы орынларды 
ийелеген спортшылар  
шөлкемлестириўшилер 
тəрепинен таярланған  
арнаўлы диплом ҳəм 
медальлар менен сый-
лықланды.

Ал, биринши орынды 
ийелеген палўанлар бол-
са, усы жылдың 4-7 май 
күнлери Əндижан ўəлая-
тында болып өтетуғын 
Өзбекстан чемпионатына 
қатнасыў жолламасын 
қолға киргизди.

Əдилбай ОРАЗОВ,
Қарақалпақстан 

хабар агентлиги 
шолыўшысы.

Xалықаралық имтихан 
систeмалары бoйынша жoқары 
балл (дəрeжe) алған жасларға 
имтихан тапсырыў қəрeжeт-
лeрин тoлық қаплап бeриў 
бoйынша мəмлeкeт xызмeтин 
көрсeтиў тəртиби xабар бeре-
ди.

Имтихан тапсырыў ўақтында 31 
жасқа тoлмаған Өзбeкстан пуқа-
ралары ҳəм Өзбeкстанда турақлы 
жасаўшы пуқаралығы бoлмаған 
физикалық шаxс (16 жасқа тoл-
маған шаxс атынан шақырық eткeн 
нызамлы ўəкил) xызмeттeн пайда-
ланыўы мүмкин.

Xызмeтти көрсeтиўдe кeрeк 
бoлатуғын ҳүжжeтлeр: 

сoраўнама; имтиҳан тапсы-
рыў қəрeжeти төлeнгeнин тас-
тыйықлайтуғын төлeм квитан-
циясы; шeт eл тил билиў дəрeжeсин 
бeлгилeўши сeртификат. 

Арза бeрeтуғын арнаўлы сeр-
тификат бeрилгeн сəнeдeн баслап 
180 калeндарь күн даўамында 
қəлeгeн райoн (қала) МХОна шақы-

рық жиберeди ямаса Бирдeн-бир 
интeрактив мəмлeкeтлик xызмeт-
лeр пoрталында дизимнeн өтип, 
шақырық қалдырады.

Сoраўнама тoлтырылып, oған 
тийисли ҳүжжeтлeр (имтихан 
тапсырыў қəрeжeти төлeнгeнин 
тас тыйықлайтуғын төлeў квитан-
циясы, арнаўлы сeртификат) элeк-
трoн тəриздe pdf фoрматта қoсым-
ша eтилeди.

Шақырық қылыў прoцeсиндe 
арза бeрeтуғын кoмпeнсацияны 
алыў ушын өзинe қoлай аймақтағы 
Xалық банки филиалын таңлайды.

Жаслар ислери агeнтлик арза 
бeриўшиниң шақырығы ЯИДXП 
арқалы түскeн ўақыттан баслап 15 
калeндарь күн даўамында арнаўлы 
сeртификат ҳəм рификациядан 
өткeрeди. Арнаўлы сeртификаты-
ның ҳақыйқыйлығы ҳəм рификация 
арқалы анықлаў мүмкиншилиги 
бoлмаса, арнаўлы сeртификаты-
ның ҳақыйқатлығын тас тыйықлаў 
ушын ўəкилликли шeт eл шөлкe-
минe ушын жибeрeди.

Арнаўлы сeртификатының 
ҳақыйқыйлығы тастыйықланған-
да агeнтлик 15 күн даўамында ар-
наўлы сeртификат ийeси бoлған 
арза бeриўшилeрдиң рeeстрин 
қəлиплeстирип, oған муўапық 
кoмпeнсация қаржыларын Xалық 
банкиниң eсап бeтинe қаржылан-
дырады ҳəм xызмeт нəтийжeси 
бoйынша арза бeриўшигe СМС xа-
бар жибeрeди. 

Xызмeт нəтийжeси бoйынша 
арза бeриўшигe СМС жибeрилгeн-
нeн кeйин Xалық банки филиалы 
арза бeриўшиниң кoмпeнсация 
ақшасын алыўға бoлған ҳуқықын 
тастыйықлаған ҳалда бeлгилeнгeн 
кoмпeнсация төлeўин əмeлгe асы-
рады. 

 Xызмeтти көрсeтиў мүддeти 30 
күн даўамында бийпул əмелге асы-
рылады.

А.АБАБЕКОВ,
Eлликқала райoны Əдиллик 

бөлими Мəмлeкeтлик xызмeт-
лeр орайының бөлим баслығы.

Нөкис қаласында Жарыс оғада қызықлы 

 2026-жыл 16-май күни саат 11:00де Қарақалпақ 
мəмлекетлик университетиниң еркин излениўшиси 
Бўриев Дилмурод Арзимурод улының 10.00.06 – Са-
лыстырма əдебияттаныў, салыстырмалы тил билими 
ҳəм аўдарматаныў қəнигелиги бойынша « Инглис ҳəм 
өзбек тиллеринде зооним компонентли бирликлер-
диң паремиологиялық өзгешеликлери» темасындағы 
филология илимлери бойынша философия докторы 
(PhD) илимий дəрежесин алыў ушын усынылған дис-
сертация жумысының қорғаўы Қарақалпақ мəмле-
кетлик университети жанындағы илимий дəрежелер 
бериўши PhD.03/2025.27.12.Fil.04.07-санлы Илимий 
кеңес мəжилиси Қарақалпақ мəмлекетлик универси-
тетиниң Мəлимлеме  ресурс орайында болатуғын-
лығын мəлимлейди.

*          *          *
2026-жыл 14-май күни саат 9:00де Нөкис мəм-

лекетлик педагогикалық институтының өз бетинше 
излениўшиси Джумамуратова Гулбахар Женисбаев-
наның 10.00.06 – Салыстырма əдебияттаныў, салыс-
тырмалы тил билими ҳəм аўдарматаныў қəнигелиги 
бойынша «Қарақалпақ ҳəм инглис тиллеринде «Ақ/
White» ҳəм «Қара/Black» концептлериниң салыстыр-
малы лингвомəдений сыпатламасы» темасындағы 
филология илимлери бойынша философия докторы 
(PhD) илимий дəрежесин алыў ушын усынылған дис-
сертация жумысын қорғаўы Қарақалпақ мəмлекетлик 
университети жанындағы илимий дəрежелер бериў-
ши PhD.03/2025.27.12.Fil.04.07-санлы Илимий кеңес 
мəжилиси Қарақалпақ мəмлекетлик университетиниң 
Мəлимлеме  ресурс орайында болатуғынлығын мə-
лимлейди.

*          *          *
2026-жыл 14-май күни саат 11:00де Нөкис мəм-

лекетлик педагогикалық институтының ѳз бетинше 
излениӯшиси Байымбетова Мехрибан Бердибаевна-
ның 10.00.06 – Салыстырмалы əдебияттаныў, салыс-
тырмалы тил билими ҳəм аўдарматаныў қəнигелиги 
бойынша «Инглис ҳəм қарақалпақ тиллериндеги елик-
леўиш сөзлердиң фонетикалық-морфологиялық ҳəм 
семантикалық өзгешеликлери» темасындағы фило-
логия илимлери бойынша философия докторы (PhD) 
илимий дəрежесин алыў ушын усынылған диссерта-
ция жумысының қорғаўы Қарақалпақ мəмлекетлик 
университети жанындағы илимий дəрежелер бериў-
ши PhD.03/2025.27.12.Fil.04.07-санлы Илимий кеңес 
мəжилиси Қарақалпақ мəмлекетлик университетиниң 
Мəлимлеме  ресурс орайында болатуғынлығын мə-
лимлейди.

ИНСАН. ЖƏМИЙЕТ. НЫЗАМ

рық жиберeди ямаса Бирдeн-бир Арнаўлы сeртификатының 

ИМТИХАН ҚƏРЕЖЕТЛЕРИН 
ҚАПЛАЎҒА АРЗА ЖИБЕРИЎ ТƏРТИБИ

НӨКИСТЕ ЧЕМПИОНАТ 
ЖУЎМАҚЛАНДЫ

МИЛЛИЙ ГҮРЕСТИҢ РАЎАЖЛАНЫЎЫНДА ЖƏНЕ БИР ҚƏДЕМ:

СПОРТ НӨКИСТЕ АЗИЯ 
КУБОГЫ ӨТКЕРИЛЕДИ

Усы жылдың 22-25-май күнле-
ри аралығында Нөкис қаласында 
Қарақалпақстан Республикасы 
Жоқарғы Кеңеси, Өзбекстан Респуб-
ликасы Спорт министрлиги ҳəм 
Өзбекстан Кураш федерациясы, 
Халықаралық Кураш ассоциация-
сының шөлкемлестирилиўи менен 
миллий гүрес бойынша ерлер ҳəм ҳа-
ял-қызлар арасында  V Азия кубогы 
болып өтеди.

БАСПАСӨЗ  БРИФИНГИ
ИЛИМ ҲƏМ СПОРТ БИРЛЕСКЕН ЖЕРДЕ

Бүгинги күнде елимизде спортты 
раўажландырыў, жасларды саламат 
турмыс тəризине үйретиў ҳəм ха-
лықаралық майданларда журтымыз 
байрағын бийиклерге көтеретуғын 
профессионал спортшы қəнигелер-
ди таярлаў мəмлекетлик сиясаттың 
тийкарғы бағдарларының бирине ай-
ланбақта.  Солай екен, бул бағдарда 
елимиз жасларының көз қуўандырған-
дай жақсы нəтийжелерге ерисиўинде 
ҳəм маман қəнигелер таярланыўында  
Өзбекстан мəмлекетлик дене тəрбия-
сы ҳəм спорт университети Нөкис 
филиалының орны айрықша болып 
кия тыр.

Ѳзбекстан Журналистлер аўқамы Қарақал-
пақстан бѳлими, Қарақалпақстан хабар агентлиги, 
«Еркин Қарақалпақстан» - «Вести Каракалпакста-
на» газеталары редакциясының мийнет жəмəəт-
лери журналист Азамат Бекмуратовқа анасы, Қа-
рақалпақстан хабар агентлигиниң шолыўшысы, 
Ѳзбекстан Журналистлер аўқамының ағзасы Гүл-
нара Турдышоваға қəйин енеси

Мийўагүл ЖОЛДАСБАЕВАның
қайтыс болыўына байланыслы кеўил айтады.

Қарақалпақ мəмлекетлик университетиниң Шет 
тиллери факультети, «Инглис тил билими» кафед-
расы жəмəəти усы кафедра оқытыўшысы Гүлайым 
Нажимоваға əкеси 

НАЖИМОВ Батыржан Турдымуратовичтиң
қайтыс болыўына байланыслы кеўил айтады.

Қарақалпақстан медицина институты сайлаў 
мүддети питкен төменде аты кѳрсетилген 

лаўазымлар ушын таңлаў өткерилетуғынлығын 
жəриялайды.

Оқытыўшы (ассистент) лаўазымына: Анатомия, 
клиникалық анатомия ҳəм гистология, педиатрия, ото-
риноларингология, офтальмология ҳəм медициналық 
ра диология, фармакология ҳəм фармацевтикалық 
технология, стоматология, медициналық биология 
ҳəм микро биология, хирургиялық  кеселликлер ҳəм 
трансплантология, гигиена ҳəм қоршаған орталық, 
эпидемио логия кафедраларына.

Доцент лаўазымына: Фармакология ҳəм фарма-
цевтикалық технология кафедрасына.

Таӊлаў дағаза етилген орынларға Өзбекстан Рес-
публикасы Министрлер Кабинетиниӊ 2015-жыл 25-ав-
густағы 246-санлы қарары «Жоқары билимлендириў 
мəкемелерине педагог хызметкерлерди таӊлаў тийка-
рында жумысқа қабыллаў тəртиби ҳаққында»ғы талап-
ларға тийкарланып қатнасыўлары мүмкин.

Таңлаўда қатнасыўды қəлеўшилер тəрепинен рек-
тордың атына арза, кадрларды есапқа алыў бойынша 
жеке ис қағазы, дипломлардың тастыйықланған көшир-
меси, илимий мийнетлери дизими ҳəм қəнигелигин же-
тилистиргени ҳаққында гүўалығының нусқасы тапсы-
рылады. 

Ҳүжжетлер газетада дағаза жəрияланған күннен 
баслап бир ай мүддет ишинде қабыл етиледи.

Таңлаў шəртлери бойынша қосымша мағлыўмат-
ларды ҚМИ Кеңесинен билиўиңизге болады.

Мəнзил: Нѳкис қаласы, А.Досназаров кѳшеси, 
106-жай. Хабарласыў ушын телефон: (61) 222-84-32.

ал, руўхый бай, илимли ҳəм замана- дəлил ленбекте. Тийкарғысы,  88 СҮЎРЕТТЕ: илаждан көринис.  

